
Sa paguajnë prindërit? 

Nëse një fëmijë ndjek mbështetjen gjuhësore si pjesë e programit "Gjermanishtja 
për Shkollën", kontributi i prindërve është 300 CHF për fëmijë dhe semestër.  

 

Çfarë do të thotë edukimi prindëror? 

Prindërit, fëmijët e të cilëve marrin pjesë në programin "Gjermanishtja për 
Shkollën", marrin përsipër të ndjekin tetë aktivitete për edukimin e prindërve gjatë 
vitit shkollor 2023/2024. Qëllimi i këtyre aktiviteteve është përgatitja e prindërve 
dhe fëmijëve të tyre për kopshtin e fëmijëve. Aftësitë prindërore forcohen dhe 
fëmija inkurajohet duke stimuluar lojën dhe të mësuarit e bazuar në kërkime në 
shtëpi. Mësuesit e kopshtit takohen me prindërit dhe mund të krijojnë besim edhe 
para se të hyjnë në kopsht. Programi i edukimit prindëror është hartuar në atë 
mënyrë që të mund të marrin pjesë edhe prindërit që punojnë pa njohuri të gjuhës 
gjermane. Programi i edukimit prindëror është pa pagesë, ku gjithashtu ofrohet 
edhe përkujdesje për fëmijët. 

 
Drejtuese e programit "Gjermanisht për Shkollë": 
Sabrina Leib 
Schulweg 8 
7430 Thusis 
079 428 79 32 
deutschschule@schule-thusis.ch 

Kur hyn në kopsht në moshën pesë vjeçare, një fëmijë duhet të jetë në gjendje 
të komunikojë në gjermanisht. Nëse një fëmijë nuk ka njohuri të mjaftueshme të 
gjermanishtes, Komuna Thusis ofron një program për mbështetjen e hershme 
gjuhësore. Dy vjet para kopshtit, për fëmijët ofrohet përkujdesje për një ditë në 
javë gjatë 15 javëve për një semestër në shkollën St. Catharina në Cazis. 
Prindërit marrin pjesë në një program edukimi prindëror dhe mbështesin në 
mënyrë aktive fëmijën e tyre gjatë viteve të mbështetjes. 

 

Pse të mësoni gjermanisht para fillimit të kopshtit? 

Njohja e gjuhës gjermane është shumë e rëndësishme për suksesin në shkollë. 
Fëmijët, të cilët flasin pak ose aspak gjermanisht kur hyjnë në kopsht, e fillojnë 
karrierën e tyre shkollore me kushte më të këqija se bashkëmoshatarët e tyre 
gjermanishtfolës. Performanca e shkollës shpesh pëson nga kjo si rezultat. 
Andaj është e rëndësishme që ata të jenë në gjendje të mësojnë gjermanisht 
para kopshtit. 

Shkolla Thusis ka përjetuar në të kaluarën, që shumë nga fëmijët nuk kanë 
njohuri të mjaftueshme të gjermanishtes kur hyjnë në kopsht. Andaj, Komuna 
Thusis ka krijuar kështu mundësinë për t'u dhënë mbështetje të veçantë këtyre 
fëmijëve. Këshilli Bashkiak i Thusis miratoi në mbledhjen e datës 19.11.2018 
programin “Gjermanishtja për Shkollën” dhe në mbledhjen e datës 16.12.2019 e 
zgjeroi atë në dy vite. 

 

Si e mësojnë gjermanishten fëmijët e vegjël? 

Fëmijët e vegjël mësojnë gjuhë përmes kontaktit me kujdestarët në situata të 
përditshme dhe me bashkëmoshatarët e tyre. Specialistët nga shkolla St. 
Catharina janë të trajnuar posaçërisht dhe promovojnë zhvillimin e gjuhës në një 
mënyrë të synuar dhe lozonjare. 

Përveç promovimit të gjermanishtes, ka edhe shumë arsye të tjera për të marrë 
pjesë në një ofertë të tillë. Në këto institucione, fëmijët luajnë së bashku, 
integrohen në një grup, zhvillojnë personalitetin e tyre dhe bëhen më të pavarur. 
Theksi vihet në mbështetjen gjithëpërfshirëse për fëmijët. 

 

Si të përcaktoni nëse një fëmijë di mjaft gjermanisht? 

Ekspertët nga Universiteti i Bazelit kanë zhvilluar një pyetësor në një procedurë 
shkencore. Kjo i lejon prindërit të vlerësojnë me saktësi njohuritë e fëmijës së 
tyre për gjermanishten, edhe nëse ata nuk flasin vetë gjermanisht. Pyetësori 
është në dispozicion në shumë gjuhë. Ai do t'u jepet të gjithë prindërve, fëmijët 
e të cilëve janë dy vjet e gjysmë larg hyrjes në kopshtin e fëmijëve, në një aktivitet 
informues në muajin janar, dhe do të plotësohet së bashku me ta. Pyetësori do 
t'u dërgohet me postë prindërve që nuk marrin pjesë në këtë ngjarje. 

Përgjigjet vlerësohen në bashkëpunim me Universitetin e Bazelit. Në muajin 
mars, prindërit do të informohen me shkrim nga menaxhmenti i programit për 
rezultatin dhe procedurën e mëtejshme. Nëse nga vlerësimi rezulton se njohuritë 
e gjuhës gjermane të fëmijës nuk janë të mjaftueshme për hyrjen në kopsht, 
bëhet një rekomandim për të marrë pjesë në programin "Gjermanishtja për 
Shkollën". 

 

Një rekomandim - tani çfarë? 

Nëse një fëmijë merr një rekomandim për të mësuar gjermanisht, prindërit duhet 
të regjistrohen me shkrim për pjesëmarrje në program. Menaxhmenti i programit 
“Gjermanishtja për Shkollën” mbështet prindërit në këtë drejtim. Nëse vlerësimi 
i pyetësorit dhe vlerësimi i ekspertëve nuk përputhen, fëmijët mund të 
përjashtohen nga programi. 

 

Sa shpesh duhet të marrë pjesë fëmija im? 

Programi i detyron fëmijët të mësojnë gjermanisht një ditë në javë për 15 javë 
rresht gjatë një semestri për dy vjet përpara se të hyjnë në kopshtin e fëmijëve. 
Vizitat e rregullta janë të obligueshme. Vlejnë pushimet shkollore të Komunës 
Thusis. Prindërit pajtohen që institucionet do të informojnë menaxhmentin e 
programit nëse fëmija nuk merr pjesë rregullisht. 

